
Umwuzurira urashobora kugira ingaruka z’uburyo bwinshi ku nzira z’ikinogo cakira amazi yanduye yo mu nzu yawe (Inzira z’amazi yanduye ku butaka bw’inzu). Amazi y’umwuzurira arashobora kwonona inyubako bwite y’inzira z’ikinogo, bigatuma amazi yanduye adashobora gutunganywa neza. Amazi y’umwuzurira arashobora no kurengera inzira z’amazi yanduye hanyuma bigatuma amazi yanduye adengera mu nzu yawe.

Nokora iki mu gihe inzira z’amazi yanduye zononywe n’umwuzurira mu nzu yanje ?
· Nimba hari ibintu ivyawe vyononywe n’umwuzurira ku nzira z’amazi yanduye mu nzu yawe, (inzira z’amazi yanduye ku butaka bw’inzu), hamagara umuhinga mu bijanye n’inyubako wo mu karere uherereyemwo agufashe. Igisata c’abakozi bo mu buhinga bwo gukingira ibidukikikje bariteguye gufasha nyen’inzu, afitaniye amasezerano n’umwubatsi yemewe n’amategeko n’umuhinga mu kwimba ibinogo. 

· Nimba ipompo y’inzira z’amazi yanduye canke izindi nyubako zo gukingira umuyagankuba bidakora neza canke bidashobora gusanurwa, hamagara umuhinga mu bijanye n’umuyagankuba ashireho uburyo bwo gukinga.
Hamagara umwubatsi w’inzira z’amazi yanduye asuzume ivyononywe n’inzira zitwara amazi yanduye yemewe n’amategeko.

· Guma kure y’amazi y’umwuzurira, n’ibiziba vyose canke amazi atemba ashobora kuba yarononywe n’imyanda yo mu mazi, bishobora kubatera imyanda, imigera, n’iyindi miti yo mu mahinguriro yonona amagara y’abantu. Irinde gukora ku kintu cose kiva hanze cagiweko n’amazi gushika mubanje kugisukura hanyuma mugakaraba neza. Naho urutonde ari rurerure, mur’ivyo harimwo ibikinisho vy’abana n’ibikoresho vyo kubahendehenda vyarekewe hanze mu gihe c’umwuzurira.

· Suzuma inzira z’amazi yanduye mu nzu yawe. Mu gihe amazi yo hejuru n’ayo mu kuzimu asubiye ku rugezo rusanzwe n’imiringoti y’amazi yanduye isubiriye gukora neza, inzira z’amazi yanduye mu nzu yawe zitegerezwa gusuzumwa kandi bibaye ngombwa zigapompwa. Hamagara igisata kiraba ibisigarira vy’amazi canke uwujejwe gukuraho amazi yanduye wo mu karere muherereyemwo hanyuma wandike izina ryawe ku rutonde rw’abazosuzumwa canke bagafashwa uburyo bubikunze.

Nokora iki mu gihe amazi y’umwanda adengereye mu nzu yanje?
Nimba amazi yanduye adengereye mu nzu yawe, va muri ico kibanza gushika amazi y’umwuzurira agabanutse. Mu gihe habaye neza ngo mugaruke:

· Kura amazi y’umwanda mu nzu yawe. Amazi y’imyanda abaye ari make mushobora kuyayoza indobo hanyuma mukayasuka mu nzira zitwara amazi yanduye mu gihe zasubiye gukora. Amazi y’umwanda abaye ari menshi, ategerezwa gukurwaho n’umuringoti wagenewe gusukura ibinogo vy’amazi y’umwanda. Nimba umuringoti wo gusukura ibinogo vy’amazi y’umwanda utariho, hamagara umuhinga wo mu karere uherereyemwo akugire inama.

· Sukura ikibanza cagiweko n’amazi yanduye hanyuma ugipompe canke wigize kure ibikoresho uku gukurikira:

· Irinde gukoza ku mubiri amazi yanduye kandi wikingire cane cane mu maso wongere witwararike amaso vyawe.
· Guma wambaye igikingira intoke, igikingira amaso, n’ibirato vy’imibirikira, kandi cane cane wikingire mu gihe ufise igikomere; kandi kwambara imyambaro ikinga imvura birahimirizwa.
· Ishiremwo ko ikintu cose cagiweko n’amazi y’umwanda canduye.
· Sukura, pompa canke wigize kure ikintu cose cagiweko n’amazi y’umwanda.
· Ugupompa gushobora kugirwa hakoreshejwe uruvange rw’igice c’ikiyiko c’ikirorina n’igikombe c’amazi. Ibibanza bitegerezwa guhanagurwa n’isabuni idakaze hanyuma bikumutswa inyuma yo gupompwa.
· Sukura, pompa, canke wigize kure impuzu canke ibikoresho vyose vyakoreshejwe mu kugira isuku ubwo nyene muhejeje kubikoresha.

Ni gute nogabanya uruhagarara rw’umwitwarariko mu bikorwa vyanje mu gihe c’umwuzurira n’inyuma yawo?
Gushingura amazi birashobora kugabanya uruhagarara rw’umwitwarariko w’inzira zitwara amazi yanduye, bigafasha kugabanya ukunanirwa kw’inzira z’amazi yanduye canke amazi yanduye adengera mu nzu yawe.

Izi ni intambuko zisanzwe zo kugabanya ikoreshwa ry’amazi yawe kandi zigafasha inzira z’amazi y’umwanda gusubira gukora inyuma y’umwuzurira, mu gihe ububiko bw’amazi bwawe bukora ata nkomanzi:  

· Kwoga umubiri wose mu mwanya muto no kugabanya urugezo rw’amazi mu bwogero.
· Ringaniza urugezo rw’amazi n’urugezo rw’ivyo umesa mbere ubangire ivyo kumesa nimba bigushobokera.
· Koresha imashini yo kwoza ibikoresho vyo ku meza mu gihe vyuzuye gusa.
· Ugara amazi igihe co kwiyugumura amenyo, gukaraba, no kwoza amasahani.
· Suzuma ko ata mazi yisesa maze uyakore. 
Suzuma ubundi buryo bwo kubungabunga amazi.
Ni nde norondera ku bindi bibazo mu gihe ibikorwa vy’inzira zitwara amazi yanduye mu nzu yanje vyananiranye?
Mugomba ubufasha ku nzira zitwara amazi y’umwanda, raba amakuru kwa nyen’inzu n’abubatsi canke uhamagare umuhinga mu vy’inyubako wo mu karere uherereyemwo.

Itangazo ridakumira:
Ishirahamwe ry’ubutunzi kama rya Vermont (ANR) rikora imigambi, ubufasha n’ibikorwa vyaryo ata gukumira gufatiye ku moko, ku madini, ku rukoba, ku mamuko (harimwo n’inzitizi mu kuvuga icongereza), ibisekuruza, ikibanza c’amavuko, ubumuga, imyaka, ko umuntu yubatse canke atubatse, igitsina, akaranga gafatiye ku gitsina, canke ukwonsa (umwana na nyina).

